
Seduta tal-31 ta' Jannar, 2006

Citazzjoni Numru. 499/1999/1

Av. Dr Edward Debono fil-kwalita tieghu ta’
mandatarju tas-socjeta estera assenti Henraux S.p.A.

Versus
Lawrence Fenech Limited

F'din il-kawza s-socjeta attri¢i talbet il-hlas ta’ sitt elef,
hames mija u tnejn u sittin lira u hames c¢entezmi
(Lm6,562.05) — dagskemm kienu jiswew disgha u
ghoxrin miljun, tliet mija u wiehed u sebghin elf, seba’ mija
u erbghin lira taljani (LiT729,371,740) — u l-imghaxijiet mill-
20 ta’ Settembru 1996, bilan¢ ta’ somma akbar, prezz ta’
rham u granit mibjugh lis-socjeta konvenuta. Qieghda

titlob ukoll I-ispejjez, fosthom dawk ta’ mandat
kawtelatorju.
L-attrici kienet talbet ukoll illi I-kawza tinqata’ bid-dispensa

tas-smigh, taht il-procedura sommarja specjali, izda I-qorti
b’'dikriet tas-16 t'April 1999 ordnat illi I-kawza timxi bil-
procedura normali u s-socCjeta konvenuta ressqet I-

eccezzjoni illi ma ghandhiex taghti dak li gieghda titlob I-
attrici ghax il-merkanzija konsenjata ma kinitx dik ordnata
u ma kinitx tal-kwalita miftiehma.

[I-konvenuta nqdiet ukoll bil-pro¢edura mibdija mill-attriCi
biex b’rikonvenzjoni ressqget il-kontro-talbiet taghha.
Fissret illi kienet ordnat minghand I-attrici kwantita ta’
granit jew irham maghruf bhala Verde Bahia izda I-
konvenuta baghtitlha merkanzija tal-marka Verde
Labrador minflok, li ghalhekk ma Kkinitx tal-kwalita
miftiehma. IllI-konvenuta kienet ghamlet dik |-ordni ghall-
kummer¢ taghha, u kienet tehtieg il-merkanzija fi zmien
gasir. Meta I-attrici baghtitilha merkanzija zbaljata I-
konvenuta garrbet danni minhabba l-ispejjez tal-garr tal-
merkanzija mill-Italja sa Malta, l-ispejjez talli I-merkanzija
hazina gieghed tokkupa spazju, u wkoll |-ispejjez li dahlet
fihom il-konvenuta biex ordnat merkanzija tajba minghand
haddiehor.

[I-konvenuta ghalhekk b’rikonvenzjoni talbet illi I-gorti:

1. tillikwida d-danni li garbet talli ntbaghtitilha
merkanzija differenti minn dik ordnata; u

2. tikkundanna lill-attri¢i thallas id-danni hekk likwidati,
flimkien ma’ I-ispejjez tal-kawza.

Ghall-kontro-talbiet I-attri¢i ressget dawn |-e¢¢ezzjonijiet:

1. l-attrici ma twegibx ghad-danni i I-konvenuta tghid
illi garrbet; u
2. l-attrici baghtet dak li ordnat il-konvenuta.

Wagqt is-smigh tal-kawza l-attrici naqqset it-talba taghha
b’hames mitt lira (Lm500) b’nota ta’ I-1 ta’ Lulju 2002, u
b'erbat elef lira (Lm4,000) ohra b’nota ta’ I-1 ta’ Gunju
2005.

[I-fatti li wasslu ghal din il-kawza graw hekk:

ll-konvenuta ordnat minghand I-attri¢i kwantita ta’ granit
maghruf bhala Verde Bahia. Fuq il-fattura mibghuta mill-
attri¢i I-granit kien imnizzel bhala Verde Labrador. II-
konvenuta kienet gharrfet lill-agent ta’ I-attrici b’dan izda |-
agent wiegeb illi Verde Bahia huwa maghruf ukoll bhala
Verde Labrador. Meta izda wasal ix-xoghol il-konvenuta
setghet tara illi I-konsenja ma kinitx bhall Verde Bahia i
riedet hi. Gharrfet b’dan lill-attri¢i izda l-attrici kompliet
tghid illi Verde Bahia u Verde Labrador huma Zzewg
ismijiet ghall-istess kwalita ta’ granit.

[l-kwistjoni kollha fdin il-kawza ghalhekk hija jekk Verde
Bahia u Verde Labrador humiex zewq kwalitajiet differenti
ta’ granit, kif tghid il-konvenuta, jew humiex |-istess haga,
kif tghid I-attrici. Sabiex ighinha fl-istharrig dwar din il-
kwistjoni I-qorti b’dikriet tat-2 ta’ Novembru 2004 hatret lill-
A.I1.C Mario Cassar bhala perit tekniku, u dan ipprezenta r-
relazzjoni tieghu fil-21 ta’ Jannar 2005.

[l-perit wasal ghall-konkluzjoni illi, ghalkemm Verde Bahia
u Verde Labrador huma qrib hafna ta’ xulxin,
geologikament huma differenti wiehed mill-iehor. Hemm
differenzi kemm fil-gies tal-kristalli, ghax Verde Bahia
ghandu kristalli zghar u Verde Labrador ghandu kristalli
akbar, kif ukoll fil-venatura, ghax waqt illi Verde Bahia
ghandu venatura, Verde Labrador ma ghandux.
Mill-kampjuni taz-zewg kwalitajiet il-qorti setghet tara wkoll
illi d-differenza fid-dehra taghhom tolqot il-ghajn.

[l-perit sab ukoll illi fil-kkummerc¢ xi ditti — fosthom, milli
jidher, is-socjeta attrici — ma jaghmlux differenza bejn iz-
zew( kwalitajiet, izda dan ma jibdilx il-fatt illi ma humiex |-
istess haga.

Ghalhekk, is-soc¢jeta konvenuta kellha ragun tghid illi s-
socjeta attrici ma ikkonsenjatx dak li ntrabtet illi tbighilha,
u l-e¢cezzjoni taghha kontra t-talbiet ta’ |-attrici ghalhekk
ghandha tintlaga’.

Nghaddu issa biex ingisu I-kontro-talbiet.

L-art. 1390 tal-Kodici Civili jghid hekk:

1390. Jekk il-haga li I-bejjiegh igib biex jikkunsinna ma
tkunx tal-kwalita mwieghda, jew ma tkunx bhall-kampjun li
fuqu |-bejgh ikun sar, ix-xerrej jista’ jaghzel jew li jirrifjuta I-
haga u jitlob id-danni, jew li jircievi I-haga bi prezz angas
fuq stima ta’ periti.

Fil-kaz tallum is-socjeta konvenuta ghazlet illi tirrifjuta I-
haga u titlob id-danni, li huma l-ispejjez zejda li kellha
taghmel minhabba fil-konsenja hazina.

[I-konvenuta ipprezentat prospett biex turi illi bhala spejjez
zejda ta’ garr u ta’ hlasijiet ta’ dazju harget tmien mija u
seba’ liri u sitta u tletin éentezmu (Lm807.36)".

Qieghda tippretendi wkoll sitta u tmenin ¢entezmu (86¢)
kulljum mid-9 ta’ Mejju 1996 — meta waslet il-konsenja —
ghall-hazna tal-granit ta’ I-attri¢i li ma setghetx tingeda bih.

. Fol. 82.

Fil-fehma tal-qorti din il-pretensjoni hija ragonevoli, u
ghalhekk I-ispejjez tal-hazna sallum ilanhqu tlitt elef u
sittax-il lira (Lm3,016).

[l-konvenuta qieghda tippretendi wkoll id-differenza fil-
prezz biex xtrat granit tal-kwalita li riedet minghand terzi.
Minghand I-attrici xtrat mija u hamsa u tmenin punt
dec¢imali disgha metri kwadri (185.90m?) bil-prezz ta’ tlieta
u tmenin elf lira taljana kull metru kwadru (LIT83,000/m?),
bejn wiehed u iehor dsatax-il lira ta’ Malta u sitta u disghin
éentezmu kull metru kwadru (Lm19.96/m?). Minghand
terzi xtrat mija u wiehed u erbghin punt de¢imali tmienja
tmienja metri kwadri (141.88m?) bil-prezz b’kollox ta’ erbat
elef, mitejn u wiehed u ghoxrin lira u tnejn u ghoxrin
éentezmu (Lm4,221.22)%, bejn wiehed u iehor disgha u
ghoxrin lira u hamsa u sebghin c¢entezmu kull metru
kwadru (Lm29.75/m?). Ghalhekk kellha thallas disa’ liri u
disgha u sebghin c¢entezmu aktar kull metru kwadru
(Lm9.79/m?).

Billi kellha tixtri mija u wiehed u erbghin punt decimali
tmienja tmienja metri kwadri (141.88m?) minghand terzi
bil-prezz oghla, il-konvenuta ghamlet telf ta’ elf, tliet mija u
disgha u tmenin lira (Lm1,389) fuq id-differenza fil-prezz.
Id-danni i garrbet il-konvenuta b’kollox ghalhekk jigu
hamest elef, mitejn u tnax-il lira u sitta u tletin ¢entezmu
(Lm5,212.36).

Ghal dawn ir-ragunijiet il-qorti taqta’ I-kawza billi, wara li
tilga’ I-e¢cezzjoni tas-socjeta konvenuta u tichad it-talbiet
tas-socjeta attrici, tilga’ I-kontro-talbiet tal-konvenuta:
tillikwida d-danni li garrbet il-konvenuta talli ntbaghtitilha
merkanzija differenti minn dik ordnata fis-somma ta’
hamest elef, mitejn u tnax-il lira u sitta u tletin ¢entezmu
(Lm5,212.36) u tikkundanna lill-attri¢i thallas lill-konvenuta
d-danni hekk likwidati, flimkien ma’ l-ispejjez kollha tal-
kawza.

< Sentenza Finali >

2 Fol. 84.

